Համագործակցություն Վերակառուցման և զարգացման Եվրոպական բանկի հետ` շենքերի էներգախնայողության բարձրացման և կոշտ կենցաղային թափոնների կառավարման ոլորտներում
Ծրագիր` «ՀՀ Կոտայքի մարզում ժամանակակից նորմերին և ստանդարտներին համապատասխանող տարածաշրջանային աղբավայրի և աղբահանության համակարգի ստեղծում»

ՀՀ քաղաքաշինության նախարարության նախաձեռնությամբ և ՀՀ վարչապետի 2009 թվականի օգոստոսի 11-ի N02/24.7/5373-09 հանձնարարականի համաձայն`  Վերակառուցման և Զարգացման Եվրոպական Բանկի (EBRD) հետ բանակցությունների արդյունքում 2010-2011 թվականներին Բանկի ֆինանսավորմամբ իրականացվել են ՀՀ Կոտայքի մարզում ժամանակակից նորմերին և ստանդարտներին համապատասխանող տարածաշրջանային աղբավայրի (պոլիգոնի) ստեղծման ծրագրի մշակման աշխատանքները: 
Ծրագրի սոցիալական և բնապահպանական ազդեցության մասով ուսումնասիրություններ իրականացնելու համար ՎԶԵԲ-ի և Հայաստանի Հանարապետության` ի դեմս ՀՀ քաղաքաշինության նախարարության միջև կնքվել է դրամաշնորհային համաձայնագիր, որը վավերացվել է Հայաստանի Հանրապետության Նախագահի  2011 թվականի փետրվարի 21-ին թիվ ՆՀ-33-Ն հրամանագրով: 
Ծրագրի արժեքն է 7.0 մլն եվրո, որից 3.5 մլն եվրո` վարկային միջոցներ, 3.5 մլն եվրո` դրամաշնորհային: Խորհրդատուների կողմից մշակված ՀՀ Կոտայքի մարզում ժամանակակից նորմերին և ստանդարտներին համապատասխանող տարածաշրջանային աղբավայրի և աղբահանության համակարգի ստեղծման ծրագիրը, որով առաջարկվում է հիմնադրել աղբավայրի կառավարման ընկերություն` ՀՀ Կոտայքի մարզի 7 քաղաքապետարանների և Սևանի քաղաքապետարանի մասնակցությամբ Հրազդանի քաղաքապետարանի գլխավորությամբ, որպես քաղաքապետարանների սեփականություն հանդիսացող բաժնետիրական ընկերություն,  որն էլ հանդիսանալու է վարկառու կողմ:
Ծրագրի 2-րդ` ներդրումային փուլի համակարգող է հանդիսանում ՀՀ տարածքային կառավարման նախարարությունը և ներկայումս բանկի ներկայացուցիչների հետ բանակցություններ են ընթանում ծրագրի ընթացքի և համապատասխան փաստաթղթերի ստորագրման շուրջ: 

